
Uunga siunnersuut: Unammilleqatigiinneq pillugu Inatsisartut Inatsisaataallanngortinnissaa 

pillugu Inatsisartut inatsisaat nr. xx, xx. xxx 2020-meersoq. 

(Inuussutissarsiornermut Aatsitassanullu Naalakkersuisoq) 

 

Suliffeqarfinni sulineq aammalu sulisuuneq toqqissisimanartup piunissaa qulakkeerniarlugu 

inatsisartut inatsisisaatigut sinaakkuteqartitsissaagut pitsaasunik. Nunarsuarmioqataanitsigut 

aammalu nunatta iluani pissutsitigut pitsaasunik sinaakkuteqartitsiniarutta sulisut illersorneqarne-

rat aammalu eqqunngitsunik suliffeqarfimmi pisoqarsorineqartoqartillugu whitleblowereqarnikkut 

illersorneqarnikkut toqqissisimanartumik eqqortumillu ingerlatsinissaq qulakkeerinneqataaffigisin-

naavarput.  

 

Naalakkersuisup saqqummiussaqarnermini nunatsinni niuerfiusuni nakkutilliineq unammilleqatigi-

innermi pissutsinik annertunerulersitsinissamik kissaateqarneq paasilluarsimammagu.  

 

Inatsisissatut allannguuteqarnermi ingerlatseqatigiiffiit kaaviiaartitat taaguutaat allanngortippaa 

nunatta iluani namminermi taaguutaasumit nunat tamalaat akornanni ingerlatsinermi taaguutin-

ngorlugu, ingerlatsisuni arlalinni minnerpaamik suliffeqarfinni peqataasuni ataaseq nunatsinneer-

sussanngorlugu.  

 

Nunatsinnit nioqqutissanik suliareqqitassanik soqutiginninnerup nassataraa nunat tamalaani inger-

latseqatigiiffiit nunatsinnilu ingerlatseqatigiiffinnik kattullutik suleqatigiinnerisa nunatsinni ni-

uerfimmik sunniisinnaanerat.  

 

Whitleblower (tassa kinaassuseq taanngikkaluarlugu eqqunngitsuusorisat pillugit nalunaarute-

qarsinnaatitaaneq) qulakkerniarneqarpoq saaffiginnittup tamakkiisumik isertuussassaalersinne-

qarnerisigut inuussutissarsiortut akiniaasinnaaneri pinngitsoortinneqartassallutik.  

Allannguutit pingaartut pingasuupput: 

 

 Kattunnermi kaaviiaartitanut tunngasumik taaguut nunap iluani pissutsinut tunngasumiit nunat 

tamalaat akornanni aaqqissuussineqalerneq. 

 

 Inatsikkut qulakkeerneqassaaq unioqqutitsinermik nalunaarutiginnittarnermik aaqqissuussineq  

- whitlebloweqarneq tamakkiisumik kinaassutsimik isertuussilluni atuutsinneqarneq. 

 Akitsuummik akiliutissamik akiligassiisoqartalissasoq suliani kia pisuuneranik nalornissuteqarfi-

unngitsuni.  

 

Ataatsimiititaliami suliarineqalerpat apeqqutini nalorniffiusuni aammalu inatsip oqaatiginnissi-

masumut isertuussisussaatitaaneq unioqqutinneqarsimatillugu iliuuserineqarsinnaasut eqqum-

maariffigineqartariaqartut nalilersuinissami isumaqarpugut. 

 

Taamatut oqaaseqarluta siunnersuut taperserparput inuussutissarsiornermullu ataatsimiititaliamut 

ingerlateqqillugu.  


